
– Vit hava tosað við 
Magna Laksáfoss um at 
fáa hann at stilla upp 
fyri Sjálvstýri, men enn 
er eingin avgerð tikin

Tað sigur Bjørn á Heygum, 
formaður í Streymoyar 
Sjálvstýrisfelag

Felagð hevur havt aðal­
fund í kvøld og har stóðu 
tveir nevndarlimir fyri 
vali. Hans Jacob Herman­
sen varð afturvaldur, og 
Erhard Jacobsen varð 
valdur fyri Ronald Poul­
sen, sum bar seg undan. 
Hinir tríggir í nevndini 
eru Bjørn á Heygum, Olaf 
á Stongunum og Jan Jo­
ensen.

Nýggja nevndin hevur 
ikki skipað seg enn, men 
Bjørn á Heygum sigur, at 
tað verður fyrsta dagin. 
Og hann leggur afturat, at 
tað verður ikki fyrr enn 
nevndin hevur skipað seg, 
at tey fara at tosa um at 
fáa valevni til løgtingsval­
ið, sum verður í seinasta 
lagi 31. august. 

Kortini ásannar Bjørn 
á Heygum, at onkur val­
evni eru í kikaranum. 
Sjálvur hevur hann ikki 
tikið støðu til, um hann 
fer at stilla upp, men 
hann váttar eisini, at eitt 
valevni, sum er í kikara­
num, er Magni Laksáfoss, 
sum fór úr Sambands­
flokkinum fyri einum 
sløkum ári síðani, og sum 
hevur verið uttanflokka­

tingmaður síðani.
– Vit hava tosað við 

Magna Laksáfoss, váttar 
Bjørn á Heygum. Og legg­
ur afturat, at tað er heldur 
ikki so øgiliga langt síðani 
teir seinast tosaðu saman, 
sum hann málber seg. 
Men hann leggur dent á, 
at enn er eingin avgerð 
tikin um nakað. Kortini 
ásannar hann, at tað 
hevði verið ein styrki fyri 
flokkin at fingið ein væl­
kendan profil ,  sum 
Magna Laksáfoss, á listan.

Her kann leggjast aft­
urat, at á seinasta býráðs­
vali í Havn, stillaði Sjálv­
stýri ikki upp fyri fyrstu 
ferð í yvir hundrað ár, og 
tað segði Bjørn á Heygum, 
at beinleiðis orsøkin til 
tað var, at teir høvdu ong­

an profil at stilla upp og 
fingu ikki manna ein lista, 
sum kundi metast at fara 
at gera seg galdandi á vali­
num. 

Sjálvstýri hevur trý 
lokalfeløg, eitt í Norð­
oyggjum, eitt í Eysturoy 
og eitt í Streymoynni. Og 
tey trý feløgini skulu hava 
hvør síni uppskot til val­
evni, og tey skulu hava 
fleiri valevni hvørt fyri at 
manna ein sterkan lista. 
Men so skal landsfelagið 
góðkenna valevnini, áðr­
enn listin verður latin inn. 
Og Bjørn á Heygum sigur, 
at endamálið er at fáa ein 
so sterkan lista, sum gjør­
ligt, við valevnum úr yms­
um økjum í landinum.

Nú kunnu eisini 
dreingir verða 
koppsettir fyri 
HPV, og tað er ein 
koppseting, sum 
fyribyrgir ávísum 
sløgum av krabb­
ameini

Higartil hava tað bara 
verið gentur, sum hava 
havt hetta tilboðið, 
men í summar verður 
fara 12 ára gamlir 
dreingir eisini at fáa 
sama tilboð.

Sirið Stenberg, 
landsstýriskvinna í 
heilsumálum, sigur, at 
spurningurin um at 
koppseta dreingir fyri 
HPV, hevur javnan 
verið til umrøðu síðani 
tilboðið til gentur varð 
skipað í 2009. Hjá gent­
um er koppsetingin 
serliga fyri at sleppa 
undan lívmóðirháls­
krabba seinni í lívi­
num. 

Í dag er tað soleiðis, 
at gentur, og kvinnur, 
sum eru føddar 1. jan­
uar 1985 ella seinni, 
kunnu, verða koppsett­

ar ímóti HPV-virus, tá 
ið tær eru fyltar 12 ár. 
Tað er ókeypis, men 
tær skulu vera kopp­
settar áðrenn tær fylla 
28.

Men hesi seinnu ár­
ini hava fleiri av okkara 
grannalondum gjørt 
av, at tilboðið eisini eig­
ur at fevna um dreing­
ir, tí koppsetingin vísir 
seg at byrgja fyri ávís­
um sløgum av krabba­
meini hhjá dreingjum.

Í summar fáa 12 ára 
gamlir dreingir sostatt 
eisini tilboð um at 
verða koppsettir 
ókeypis fyri HPV. Som­
uleiðis skal ein ætlan 
eisini legg jast fyri, 
hvussu dreingir, ið eru 
eldri enn 12 ár, kunnu 
fáa tilboð um ókeypis 
koppseting fyri HPV.

Koppseta 
eisini 
dreingir 
fyri 
krabbamein

Vilja hava Magna Laksa­
foss upp í Sjálvstýri

Tingfólk fyri Sjálvstýrisflokkin síðani 1946

	2015	 Jógvan Skorheim, Kári P. Højgaar
	2011	 Kári P. Højgaard
	2008	 Kári á Rógvi, Kári P. Højgaard
	2004	 Kári P. Højgaard
	2002	 Kári P. Højgaard
	1998	 Helena Dam á Neystabø, Sámal Petur í
		  Grund
	1994	 Helena Dam á Neystabø, Álvur
		  Zachariassen
	1990	 Lasse Klein, Asbjørn Joensen, Helena Dam 
		  á Neystabø,
	1988 	 Lasse Klein, Tórbjørn Poulsen
	1984 	 Hilmar Kass, Asbjørn Joensen
	1980 	 Hilmar Kass, Asbjørn Joensen
	1978 	 Hilmar Kass, Asbjørn Joensen

	1974 	 Hilmar Kass, Asbjørn Joensen
	1970 	 Hilmar Kass
	1966 	 Hilmar Kass
	1962 	 Sámal Petersen, Marius Johannesen
	1958 	 Sámal Petersen, Marius Johannesen
	1954 	 Símun Petur Zachariasen, Djóni í Geil
	1950 	 Símun Petur Zachariasen, Jóhan Kallsoy
	1946	 Símun Petur Zachariasen, Louis 		
		  Zachariasen* 

	 *til valið í 1946 stillaði Sjálvstýrisflokkurin upp 
saman við Javnaðarflokkinum. Símun Petur 
Zachariasen og Louis Zachariasen vórðu tí 
valdir á javnaðarlistanum men umboðaðu 
Sjálvstýrisflokkin á tingi)

Sjálvstýrisflokkurin er elsti flokkur í Føroyum. Hann kom á ting við floksbýtið í 1906. Á fyrsta valinum eftir kríggið í 1946 
fekk flokkurin 8,2 prosent. Tað er tað dupulta av tí, sum hann fekk á seinasta løgtingsvalið, tá hnn fekk  4,1 prosent


